
“ଚେତନାର କର୍ମ ହେଉଛି ଆତ୍ମାର ଆରୋହଣ ଏବଂ ଶକ୍ତିର ଅବତରଣ ଯାହାକି ଜଡ଼ ଜଗତକୁ ଉର୍ଦ୍ଧତର ଜଗତ ସହିତ ସମ୍ପର୍କିତ କରେ, ଚେତନାର ଏହି ଆରୋହଣ ଏବଂ ଅବତରଣ କର୍ମଟି ଅବତାରଙ୍କ ନିମନ୍ତେ ବିଧି ନିର୍ଦ୍ଧିଷ୍ଟ ହୋଇଥାଏ; ଏପରିକି ଯଦି ସେ ବନ୍ଦୀଶାଳାରେ ରୁହନ୍ତି, ଏବଂ କାହା ସହିତ ତାଙ୍କର ସାକ୍ଷାତକାର ହୁଏ ନ।ହିଁ  ଓ କେବେବି ସେ ବାହାରକୁ ଯାଆନ୍ତି ନାହିଁ ତଥାପି ସେ ଚେତନାର ଅଭିଯାତ୍ରା ଜାରି ରଖନ୍ତି; କାରଣ ଏହା ଚେତନାର ଏକ କର୍ମ ଯାହାକି ଅତିମାନସକୁ ଜଡ଼ ଜଗତ ସହିତ ସମ୍ପର୍କିତ କରେ, ତାଙ୍କର କୌଣସି ସ୍ଵୀକୃତି ପାଇବାର ଆବଶ୍ୟକତା ନ।ହିଁ, ଆତ୍ମା ଓ ପରମାତ୍ମା ମଧ୍ୟରେ ଥିବା ସଚେତନ ସଂଯୋଗର ପ୍ରତିଷ୍ଠା ନିମନ୍ତେ ତାଙ୍କର କୌଣସି ବାହ୍ୟ ସାମର୍ଥ୍ୟର ଆବଶ୍ୟକତା ନଥାଏ। ତାଙ୍କ ଦ୍ଵାରା ଥରେ ଯେତେବେଳେ ବିଜ୍ଞାନମୟ ଜଗତ ଓ ଜଡ଼ ଜଗତ ମଧ୍ୟରେ ସମ୍ପର୍କ ପ୍ରତିଷ୍ଠା ହୋଇଯାଏ, ଏହାର ପ୍ରଭାବରେ ବାହ୍ୟ ଜଗତରେ ନୂତନ ସୃଜନାତ୍ମକ ଅଭିବ୍ୟକ୍ତିର ପ୍ରକାଶ ଘଟେ, ଯାହାକି ଏକ ସୁସଙ୍ଗତ ସାମୁହିକ ଆଶ୍ରମ ଜୀବନରୁ ଆରମ୍ଭ ହୋଇ ଏକ ପରିପୂର୍ଣ୍ଣ ପୃଥିବୀରେ ପରିସମାପ୍ତି ହୁଏ।”1   ଶ୍ରୀ ମା’

ଶ୍ରୀ ମାତୃନିକେତନ ଆଶ୍ରମ ବିବୃତି-୨୦୧୯
“ଚେତନା ହେଉଛି ଏକ ଶିଢ଼ି ସଦୃଶ, ପ୍ରତ୍ୟେକ ମହାନ୍ ଯୁଗରେ ଜଣେ ମହାନ୍ ଆତ୍ମା ଏହି ଶିଢ଼ିର କିଛି ପାହାଚକୁ ଯୋଡ଼ନ୍ତି ଏବଂ ଚେତନାର ଏଭଳି ଏକ ଉଚ୍ଚତ୍ତର ସ୍ଥାନକୁ ଯାଆନ୍ତି ଯେଉଁଠାକୁ ସାଧାରଣ ମାନୁଷୀ ଚେତନା କେବେହେଲେ ଯାଇ ପ।ରେ ନ।ହିଁ। ତେଣୁ ଜଡ଼ ଜଗତ ବାହାରେ ଏବଂ ତାଠାରୁ ବିଛିନ୍ନ ହୋଇ ଏକ ଉଚ୍ଚତର ଚେତନାକୁ ପ୍ରାପ୍ତ ହେବା ସମ୍ଭବ, କିନ୍ତୁ ଏହା ଦ୍ଵାରା ଜଡ଼ ଜଗତ ଏବଂ ଉଚ୍ଚତର ଜଗତକୁ ସଂଯୋଗ କରୁଥିବା ଶିଢ଼ିକୁ ଧରି ରଖି ପାରେ ନ।ହିଁ, ଅଧିକନ୍ତୁ ବିଶ୍ଵର ମହାନ୍ ଯୁଗର ମହାନ୍ କୃତିତ୍ଵର ସାମର୍ଥ୍ୟ ରହିଛି ଶିଢ଼ିର ଅଉ ଏକ ମଧ୍ୟବର୍ତ୍ତୀ ପାହାଚକୁ ସଂଯୋଗ କରିବା ନିମନ୍ତେ ଯଦ୍ୱାରା ଜଡ଼ ଜଗତ ସହିତ ଥିବା ସମ୍ପର୍କକୁ ହରାଇବାକୁ ପଡ଼େ ନ।ହିଁ; ତେଣୁ ଉଚ୍ଚତମ ଚେତନାକୁ ଯିବାର ସାମର୍ଥ୍ୟ ଏବଂ ସେହି ସମାନ ସମୟରେ ଉଚ୍ଚତମ ଚେତନାକୁ  ଜଡ଼ର ନିମ୍ନତମ ଚେତନାକୁ ସଂଯୋଗ କରିବା ଯାହାକି ଚେତନାର ବିଭିନ୍ନ ମଧ୍ୟବର୍ତ୍ତୀ ସ୍ତରରେ ଶୂନ୍ୟତା କିମ୍ବା ବିଛିନ୍ନତା ସୃଷ୍ଟି କରେ ନ।ହିଁ।  ଏହି ଉପଲବଧିର ସାମଗ୍ରିକ ରହସ୍ୟଟି ହେଉଛି ଉଚ୍ଚତମ ଚେତନାକୁ  ଜଡ଼ର ନିମ୍ନତମ ଚେତନା ସହ ସଂଯୋଗ କରିବା ଏବଂ ତାହା ଅବତାରଙ୍କ ବିଧି ନିର୍ଦିଷ୍ଟ କର୍ମ। ପ୍ରତ୍ୟେକ ଯୁଗରେ ଯୁଗାବତାରମାନେ ଶିଢ଼ିର ଗୋଟିଏ ଗୋଟିଏ ପାହାଚ ସଂଯୋଗ କରିଥାନ୍ତି ଏବଂ ଯାହାର ପରିଣାମ ସ୍ୱରୂପ ପୃଥିବୀରେ ନବ ସୃଜନାତ୍ମକ ଅଭିବ୍ୟକ୍ତି ହୁଏ, ବର୍ତ୍ତମାନ ଶ୍ରୀ ଅରବିନ୍ଦ ଯେଉଁ ସୋପନଟିକୁ ଯୋଡ଼ିଛନ୍ତି ତାହାକୁ ଅତିମାନସ କୁହାଯାଏ; ଏହାର ଫଳାଫଳ ହେଉଛି ଚେତନା ଅତିମାନସ ଜଗତରେ ପ୍ରବେଶ କରେ ଏବଂ ତଥାପି ଏକ ବ୍ୟକ୍ତିଗତ ସ୍ୱରୂପ ଏବଂ ତାହାର ବ୍ୟକ୍ତିତ୍ଵକୁ ଜାରି ରଖେ ଏବଂ ଏ ଜଗତକୁ ଅତିମାନସ ଚେତନାକୁ ଅବତରଣ କରାଇବା ଦ୍ଵାରା ଏକ ନବ ସୃଷ୍ଟିକୁ ପ୍ରତିଷ୍ଠିତ କରାଏ।”1
ଶ୍ରୀ ମା
ଏହି ବିବୃତିରେ ଅଛି ପୂର୍ଣଯୋଗର ଏକ ଆଂଶିକ ପୁନର୍କଥନ ଏବଂ ବିଚାରଧାରା।
ଶ୍ରୀ ଅରବିନ୍ଦଙ୍କର ପ୍ରଥମ ଏବଂ ମୁଖ୍ୟ ଲକ୍ଷ୍ୟ ସିଦ୍ଧହୁଏ ଯଦି ସ୍ୱଳ୍ପ ସାଧକ କିମ୍ବା ଶହେଜଣ ପୂର୍ଣ୍ଣତା ପ୍ରାପ୍ତ ଯନ୍ତ୍ରଙ୍କର2 ପାର୍ଥିବ ବ୍ୟକ୍ତିତ୍ଵରେ ଅନ୍ତର୍ନିହିତ ଅତିମାନସ ମହାଶକ୍ତିର ପୂର୍ଣ୍ଣ ପ୍ରକାଶ ହୁଏ ଏବଂ ଦ୍ଵିତୀୟ ଲକ୍ଷ୍ୟ ହେଉଛି ସେମାନଙ୍କ ସାହାଯ୍ୟରେ ମାନବ ସମାଜ ମଧ୍ୟରେ ଭଗବାନଙ୍କର ଅଭିବ୍ୟକ୍ତି।
ଶ୍ରୀମଦ ଭଗବଦ ଗୀତାରେ ସତ୍ୟ ସନ୍ଧାନୀ ଜିଜ୍ଞାସୁ, ପାରମ୍ପରିକ ଯୋଗୀ ଓ ପୂର୍ଣ୍ଣ ଯୋଗୀଙ୍କ ମଧ୍ୟରେ ଥିବା ସମ୍ପର୍କ ବିଷୟରେ ସୂଚନା ଦିଆ ଯାଇଛି। ଜଣେ ସତ୍ୟ ସନ୍ଧାନୀ ଜିଜ୍ଞାସୁ ଅନେକ ଜନ୍ମର ପ୍ରସ୍ତୁତି, ଅଶୁଦ୍ଧତାର ଶୁଦ୍ଧିକରଣ ଓ ଆନ୍ତରିକ ପ୍ରଚେଷ୍ଟା ଦ୍ଵାରା ପାରମ୍ପରିକ ଯୋଗୀଭାବରେ ପ୍ରତିଷ୍ଠିତ ହୁଏ ଏବଂ ଜୀବନ୍ମୁକ୍ତ ଅବସ୍ଥାକୁ ଲାଭ କରେ କିମ୍ବା ପୂର୍ବ ଜନ୍ମରେ ଯିଏ ଯୋଗଭ୍ରଷ୍ଟ ହୋଇଥାଏ ସେ ଏ ଜନ୍ମରେ ନିଷ୍ଠାର ସହିତ ସାଧନା କରି ଅନେକ ଜନ୍ମର ସଂସ୍କାରକୁ ଅତିକ୍ରମ କରେ ଏବଂ ଉଚ୍ଚତମ ସିଦ୍ଧିକୁ ପ୍ରାପ୍ତ ହୁଏ, ସେହିପରି ଏକ ପାରମ୍ପରିକ ଯୋଗୀ ବା ଜ୍ଞାନୀ ବହୁଜନ୍ମର ସାଧନା ଦ୍ଵାରା ମୋର ପୁରୁଷୋତ୍ତମ ବା ଅତିମାନସ ଚେତନାକୁ ପ୍ରାପ୍ତ ହୁଏ। ଏହି ଉଚ୍ଚତମ ଅତିମାନସ ଚେତନାକୁ ପ୍ରାପ୍ତହେବା ପୂର୍ବରୁ ସେ ଏକ ମଧ୍ୟବର୍ତ୍ତୀ ସୋପାନରେ ବିଶ୍ଵ ଚେତନାକୁ ଉପଲବଧି କରେ।  ଜଗତରେ ଏହି “ବାସୁଦେବ ସର୍ବମିତୀ” ଉପଲବଧି କରିଥିବା ପୂର୍ଣ୍ଣ ଯୋଗୀ ଅତି ବିରଳ, ସମହାତ୍ମା ସୁଦୁର୍ଲଭ।3      

ପୂର୍ଣ୍ଣଯୋଗ ଆଧ୍ୟାତ୍ମିକ ଯନ୍ତ୍ରର4 ଅଭ୍ୟୁଦୟକୁ ଏବଂ ପାରମ୍ପରିକ ଯୋଗ/ଧର୍ମ ବାହ୍ୟ ଅବଲମ୍ବନ ନିର୍ଭରଶୀଳ ଆଧ୍ୟାତ୍ମିକ ଶିକ୍ଷକଙ୍କର5 ଅଭ୍ୟୁଦୟକୁ ଗୁରୁତ୍ଵ ଦିଏ।  କିମ୍ବା ଶ୍ରୀ ଅରବିନ୍ଦଙ୍କର ଭାଷାରେ “ଭାରତର  ସବୁ ଧର୍ମ ଏବଂ ଆତ୍ମ ଶୃଙ୍ଖଳା ବାହ୍ୟ ଅବଲମ୍ବନ ଉପରେ ବିଶେଷକରି ନିର୍ଭରଶୀଳ।”6  ପାରମ୍ପରିକ ଯୋଗ/ଧର୍ମରେ ଏକ ମଧ୍ୟବର୍ତ୍ତୀ ସତ୍ୟର ଅଭିବ୍ୟକ୍ତି ବହୁଳ ଭାବରେ ଭକ୍ତମାନଙ୍କୁ ଆକର୍ଷିତ କରେ ଏବଂ ପୂର୍ଣ୍ଣଯୋଗର ସାମଗ୍ରିକ ଓ ଉଚ୍ଚତମ ସତ୍ୟ ବହୁତ କ୍ଵଚିତ ଦୃଢ଼ ଆତ୍ମମାନଙ୍କୁ ଆକର୍ଷିତ କରିପାରେ। ପାରମ୍ପରିକ ଯୋଗ ଆତ୍ମ-ପ୍ରସାରଣକୁ ଅଧିକ ଗୁରୁତ୍ଵ ଦିଏ ଏବଂ ପାରମ୍ପରିକ ଶିକ୍ଷକଙ୍କ ସାମର୍ଥ୍ୟକୁ ତାଙ୍କର ଶିଷ୍ୟ ଓ ଭକ୍ତମାନଙ୍କର ସଂଖ୍ୟା ଦ୍ଵାରା ମପାଯାଏ, ପୂର୍ଣ୍ଣଯୋଗ ଆତ୍ମ-ସଂକେନ୍ଦ୍ରଣ ଦ୍ଵାରା ଅବଚେତନାର ରୂପାନ୍ତରକୁ ଅଧିକ ଗୁରୁତ୍ଵ ଦିଏ ଏବଂ ପୂର୍ଣ୍ଣଯୋଗର ସାଧକର ସାମର୍ଥ୍ୟକୁ ପୃଥିବୀର ଦୁଃଖ ଓ ଯନ୍ତ୍ରଣା  ତଥା ଦୈନ୍ୟତାକୁ ସହ୍ୟ କରୁଥିବା ସାମର୍ଥ୍ୟ ଦ୍ଵାରା ମପାଯାଏ ଏବଂ ପରବର୍ତ୍ତୀ କାଳରେ ସେସବୁକୁ ସେ ଆନନ୍ଦରେ ରୂପାନ୍ତରିତ କରାଏ।  ପୂର୍ଣ୍ଣଯୋଗର ପରିପୂର୍ଣ୍ଣ ଯନ୍ତ୍ର ବିଶ୍ଵ ଚେତନାକୁ ଧାରଣକରି ଜଗତର  ହିତସାଧନ କରନ୍ତି, କିନ୍ତୁ କୌଣସି ବାହ୍ୟ ଅବଲମ୍ବନ ଦ୍ଵାରା ନୁହେଁ ବରଂ ନିଜର ସୂକ୍ଷ୍ମ ଏବଂ କାରଣ ଶରୀରର ସଂକେନ୍ଦ୍ରଣ ଏବଂ ଆତ୍ମ-ପ୍ରଜ୍ଵଳନ ଦ୍ଵାରା ଜଗତକୁ ଆଗକୁ ନିଅନ୍ତି। ସେମାନେହେଲେ ମାନବ ସମାଜର ନାମହୀନ ଆଧ୍ୟାତ୍ମିକ ପ୍ରତିନିଧି ଏବଂ ସେମାନଙ୍କର ଅଦୃଶ୍ୟ ବିଶ୍ଵ କର୍ମ ଯାହାକି ଦିବ୍ୟ ଶକ୍ତିର ବହୁଳ ଅବତରଣକୁ ତ୍ଵରାନ୍ନିତ କରାଏ ଏବଂ ଚେତନାର ଆମୂଳ ପରିବର୍ତ୍ତନ ଦ୍ଵାରା ସୃଷ୍ଟିର ସକଳ ସମସ୍ୟାର ସମ୍ମୁଖୀନ ହୁଅନ୍ତି। ସେମାନଙ୍କର ଆତ୍ମ-ଦାନକୁ କୌଣସି ଧାର୍ମିକ କାର୍ଯ୍ୟ କଳାପ କଳନା କରିପାରେ ନାହିଁ। 

ଦୈତ୍ୟ ଅବତାରଙ୍କର ପାର୍ଥିବ ଅବତାରତ୍ଵ ମଧ୍ୟରୁ ସର୍ବାଧିକ ଲାଭ ହେଉଛି ଜଣେ ସାଧକର ସ୍ଥୂଳ ପ୍ରକୃତିର ଦିବ୍ୟ ରୁପାନ୍ତର ଏବଂ ଏହା ସମ୍ଭବ ହୁଏ ସେହି ଦୈତ୍ୟ ଅବତାରଙ୍କୁ ସାମଗ୍ରିକ ଭାବେ ବରଣ କରିବା ଦ୍ଵାରା, ଯାହାକି ସ୍ଥୂଳ ଭାବରେ ସେବା ଦେବାଦ୍ଵାରା ଏବଂ ସୂକ୍ଷ୍ମ ଭାବରେ ଦଶ ଆତ୍ମା ଏବଂ ଦଶ କୋଷର ପରିପୂର୍ଣ୍ଣତା ଦ୍ଵାରା ସମ୍ଭବ।  ସେମାନଙ୍କର ପାର୍ଥିବ ଅବତାରତ୍ଵର ଜନ୍ମ ଅପରା ପ୍ରକୃତିର ଖେଳ ମଧ୍ୟରୁ ସୃଷ୍ଟି ହୁଏ ନାହିଁ ବରଂ ସେମାନଙ୍କର ଜନ୍ମ ପରା ପ୍ରକୃତିର ମାନୁଷି ଆଧାର ମଧ୍ୟକୁ ଅନୁପ୍ରବେଶ ଦ୍ଵାରା ସମ୍ଭବ। ଅପରା ପ୍ରକୃତିମଧ୍ୟରେ ଅନୁପ୍ରବେଶ ସେମାନଙ୍କର ଦିବ୍ୟ ଏକତ୍ଵ ଏବଂ ପବିତ୍ରତାକୁ ମଳିନ କରିପାରେନାହିଁ; ସେମାନେ ଯେଉଁ ଚେତନାକୁ ଧାରଣ କରି ଜନ୍ମ ହୋଇଥାନ୍ତି ସେହି ଚେତନାକୁ ଯିବା ପାଇଁ ସାଧାରଣ ମଣିଷକୁ ଶହସ୍ର ବର୍ଷ ପ୍ରଚେଷ୍ଟା କରିବାକୁ ପଡ଼େ। ଏହି ଅବତାରମାନେ ସ୍ଵର୍ଗଠୁ ଏକ ଧାର ସୂତ୍ରରେ ଅଳ୍ପ ସମୟ ପାଇଁ ପୃଥିବୀକୁ ଅବତରି ଆସିଥାନ୍ତି  ଏବଂ ସେମାଙ୍କର ସାର୍ବଭୌମ୍ୟ ବିଜୟ, ଐଶ୍ଵର୍ଯ୍ୟ ଏବଂ ମହାନତା ଏହି ମରଣଶୀଳ ପୃଥିବୀରେ ବେଶୀ ସମୟ ରହି ପାରେ ନାହିଁ କିମ୍ବା ଏହି ଦିବ୍ୟ ଅସ୍ତିତ୍ଵକୁ ସ୍ଵର୍ଗଠାରୁ ପୃଥିବୀ ବେଶୀ ସମୟ ଧରି ରଖିପାରେ ନାହିଁ।9 ଏହି ଅବତାରମାନଙ୍କର ଦିବ୍ୟ ଜନ୍ମ, ଦିବ୍ୟ କର୍ମ, ଦିବ୍ୟ ଖେଳ ଓ ଦିବ୍ୟ ପାର୍ଥିବ ଶରୀରର ତ୍ୟାଗ ପୃଥିବୀ ଏବଂ ମଣିଷ ମାନଙ୍କ ନିମନ୍ତେ ବହୁଳ ଦିବ୍ୟଶକ୍ତିକୁ ଅବତରଣ କରି ଆଣନ୍ତି। ସେମାନଙ୍କୁ ସାମଗ୍ରିକ ଭାବରେ ବରଣ କରିବା ହେଉଛି ବିକଶିତ ଆତ୍ମା ମାନଙ୍କର ସ୍ଵତନ୍ତ୍ରତା ଏବଂ ଏହି ବିକଶିତ ଆତ୍ମା ମାନେ ଅବତାରଙ୍କ ବିଷୟରେ ଜାଣିବା ପାଇଁ ଗୀତାରେ ଦେଇଥିବା ଆଂଶିକ ସୂଚନା ଏବଂ ସାବିତ୍ରୀ ମହାକାବ୍ୟରେ ସେମାନଙ୍କର ବିସ୍ତ୍ରୁତ ବର୍ଣ୍ଣନାକୁ ନେଇ ଏକାଗ୍ର ହୋଇ ପାରିବେ।             

ଅନେକ ଭକ୍ତ ଶ୍ରୀ ମା ଏବଂ ଶ୍ରୀ ଅରବିନ୍ଦଙ୍କର ଦିବ୍ୟ ଉପସ୍ଥିତି  ଓ ସ୍ପର୍ଶ ଲାଭ କରନ୍ତି ଓ ତାଙ୍କର ଦିବ୍ୟ ଆହ୍ଵାନକୁ ଶୁଣିପାରନ୍ତି କିନ୍ତୁ ସ୍ୱଳ୍ପ7 ଆଶ୍ରମ ଅନ୍ତେବାସୀ ସେମାନଙ୍କର ଦିବ୍ୟ ଆହ୍ଵାନକୁ ଯଥେଷ୍ଟ ଭାବର ସମ୍ମତି ପ୍ରଦାନ କରନ୍ତି, କିନ୍ତୁ ଆହୁରି କ୍ଵଚିତ ସାଧକ ଏବଂ ସନ୍ତାନମାନେ ଅବତାରଙ୍କର ଆହ୍ଵାନ ଏବଂ ଦିବ୍ୟ ଉପସ୍ଥିତିକୁ ଜୀବନର ଶେଷ ନିଶ୍ଵାସ ପର୍ଯ୍ୟନ୍ତ ଧରିରଖନ୍ତି। ଅତି କ୍ଵଚିତ ପୂର୍ଣ୍ଣ ଯୋଗୀଙ୍କର ମଧ୍ୟରେ ଶ୍ରୀ ମା ଓ ଶ୍ରୀ ଅରବିନ୍ଦ ତାଙ୍କର ଦିବ୍ୟତାକୁ ସାମଗ୍ରିକ ଭାବରେ  ଅଭିବ୍ୟକ୍ତି କରନ୍ତି, “ସମଗ୍ରମ୍ ମାମ୍”।8      
ଏହି ଶ୍ରୀ ମାତୃନିକେତନ ଆଶ୍ରମର ଷୋଡଶ ପ୍ରତିଷ୍ଠା ଦିବସରେ, ୦୧.୦୨.୨୦୧୯, ଆମେ ପରମା ଦିବ୍ୟ  ଜନନୀ ଶ୍ରୀ ମା ଓ ପରମ ପ୍ରଭୁ ଶ୍ରୀ ଅରବିନ୍ଦଙ୍କର ଦିବ୍ୟ କର୍ମ ଏବଂ ଦିବ୍ୟ ଦୃଷ୍ଟିକୁ ସାମଗ୍ରିକ ଭାବରେ ଅଭିବ୍ୟକ୍ତ କରିବାନିମନ୍ତେ ପ୍ରତିଶ୍ରୁତି ବଦ୍ଧ । 
ଓଂ ତତ୍ ସତ୍

